
ՀՏԴ 581.1, ՀՏԴ 581.5 

Վանաձոր քաղաքի կանաչապատման գործընթացում ինվազիվ Վանաձոր քաղաքի կանաչապատման գործընթացում ինվազիվ Վանաձոր քաղաքի կանաչապատման գործընթացում ինվազիվ Վանաձոր քաղաքի կանաչապատման գործընթացում ինվազիվ 
տեսակների օգտագործման հեռատեսակների օգտագործման հեռատեսակների օգտագործման հեռատեսակների օգտագործման հեռանկարներընկարներընկարներընկարները    

ԶԶԶԶարուհի արուհի արուհի արուհի ՎարդանյանՎարդանյանՎարդանյանՎարդանյան    
Մանե ՎիրաբյանՄանե ՎիրաբյանՄանե ՎիրաբյանՄանե Վիրաբյան    

Հանգուցային բառեր. Հանգուցային բառեր. Հանգուցային բառեր. Հանգուցային բառեր. կանաչապատում, կանաչ տնկարկներ, ինվազիվ 
տեսակ, կլիմայի փոփոխություն, տեսակային կազմի փոփոխություն, 
բարենպաստ պայմաններ 

ՆախաբանՆախաբանՆախաբանՆախաբան    
Հայաստանում ինվազիվ բուսատեսակները վերջին շրջանում ինտենսի-

վորեն տարածվում են հանրապետության ողջ տարածքում՝ փոխելով բնա-
կան էկոհամակարգերի կառուցվածքն ու կազմը, և սպառնում են նրա կենսա-
բազմազանությանը: Մարդկանց կողմից դրանց ուղղակի ոչնչացումից հետո 
ներխուժող բույսերի տեսակների տարածումը երկրորդ հիմնական սպառնա-
լիքն է բնական էկոհամակարգերի համար: 

Ինվազիվ տեսակների տարածման խնդիրը հատկապես սուր է այն 
երկրների համար, որտեղ բարենպաստ կլիմայական և էկոլոգիական այլ 
պայմաններց բացի, կա բույսեր ներմուծելու հարուստ ավանդույթ: Ինվազիվ 
ձևերի ներմուծման և նոր վայրերում ադապտացման ու բարենպաստ աճման, 
զարգացման հնարավորություններն ավելի են մեծանում կլիմայի փոփոխու-
թյան պայմաններում: 

Դրան զուգահեռ մեծանում է նաև այդ ձևերի կողմից տեղական բուսա-
տեսակների դուրսմղման վտանգը: Ինվազիվ շատ բուսատեսակներ օգտա-
գործվում են կանաչապատման մեջ, բարենպաստ հարմարվելով կլիմայա-
կան, էկոլոգիական պայմաններին՝ դուրս են մղում նախկինում կիրառված 
տեսակները: 

Խորհրդային Միության փլուզումից հետո Հայաստանում բարենպաստ 
պայմաններ ստեղծվեցին հանրապետությունում ինվազիվ և էքսպանսիվ 
տեսակների ներթափանցման և տարածման համար: Օտարածին ինվազիվ 
բուսատեսակների ներթափանցումը նոր տարածք տեղի է ունենում մի քանի 
ուղով. 

▪ բնական ներթափանցում՝ կապված թվաքանակի ֆլուկտուացիայի և 
կլիմայի փոփոխությունների հետ, 

▪ գյուղատնտեսական տեսանկյունից կարևոր տեսակների ներմուծում, 
▪ պատահական ներմուծում [2, 0-15, 19-22]: 
Ներկայումս ժամանակակից տրանսպորտային միջոցները, որոնք բա-

վականին մեծ տարածություններ են անցնում, հաճախ կարող են պատճառ 

դառնալ նոր բույսերի և կենդանիների նոր բնակմիջավայրեր ներթափանց-
ման համար: Դա հիմնականում տեղական ինքնակառավարման մարմին-
ների կողմից կարանտինի նորմերի ոչ ճիշտ պահպանման հետևանք է [8, 16-
30]: 

Հայաստանում դեռևս ինվազիվ բուսատեսակների խնդրին բավարար 
ուշադրություն չի դարձվում, թեպետ կան ինվազիվ ձևերին նվիրված աշխա-
տանքներ [2, 22-50; 8, 16-30]: 

Ինվազիվ բուսատեսակների տեսակային կազմի ուսումնասիրությունը 
ունի կարևոր գիտական և կիրառական նշանակություն: 

Աշխատանքի նպատակն է ուսումնասիրել Վանաձոր քաղաքի կանաչա-
պատման մեջ կիրառվող բուսատեսակները, կատարել ինվազիվ տեսակների 
մոնիտորինգ:  

ՆյութՆյութՆյութՆյութը և մեթոդներըը և մեթոդներըը և մեթոդներըը և մեթոդները    
Ուսումնասիրությունները կատարվել են ՀՀ Լոռու մարզի Վանաձոր 

քաղաքի կանաչ տնկարկներում:  
Լոռու մարզը տարածվում է հյուսիսային լայնության 40°40-41°15′ և 

արևելյան երկայնության 43°55′-44°57′-ի միջև: Չնայած համեմատաբար փոքր 
տարածքին և ոչ մեծ լայնակի ու երկայնակի տարածմանը, Լոռու տարածքը 
բնութագրվում է չափազանց բարդ և բազմազան ռելիեֆով, որտեղ բարձրու-
թյունների տարբերությունը գերազանցում է 2800 մ-ը: Վերջինս էլ իր կնիքն է 
դնում մարզի կլիմայական պայմանների վրա [4, 8, 52]: 

Վերջին 50 տարիների ընթացքում կլիմայի փոփոխությունները շոշա-
փելի են: Լոռու մարզում վերջին երեք տասնամյակներից յուրաքանչյուրը հա-
ջորդաբար ավելի տաք է եղել, քան որևէ նախորդող տասնամյակ 1850 թ.-ից ի 
վեր: 1983-2012 թթ. միջև ընկած 30-ամյա ժամանակահատվածը, ամենայն հա-
վանականությամբ, վերջին 1400 տարվա ընթացքում հյուսիսային կիսա-
գնդում ամենատաք ժամանակաշրջանն է եղել [10, 44-48]: 

1966-2016 թթ. ժամանակահատվածում ամառային միջին ջերմաստի-
ճանը բարձրացել է շուրջ 1.30 C-ով, ընդ որում` վերջին հարյուրամյակում 
էքստրեմալ տաք ամառները Հայաստանում դիտվել են վերջին 20 տարիների 
ընթացքում (2000 թ., 2010 թ., 2015 թ.) [10, 44-48]:  

1935-2016 թթ. ընթացքում երկրի հյուսիսային (Վանաձոր, Ստեփանա-
վան), հարավային (Մեղրի) և կենտրոնական (Արարատյան դաշտ) շրջաննե-
րում կլիման դարձել է ավելի չորային, իսկ Շիրակի դաշտում, Սևանա լճի 
ավազանում, Ապարան-Հրազդան շրջաններում տեղումների քանակն ավելա-
ցել է [1, 84-110]:  

Բացի աբորիգեն տեսակներից, ժողովրդական և պլանային ինտրոդուկ-
ցիայի արդյունքում Հայաստանի և մեր քաղաքի կանաչապատ տարածքնե-
րում հանդիպում են էկզոտ ծառերի և թփերի մոտ 1200 տեսակներ, տարատե-
սակներ և ձևեր, որոնք ծագել են երկրագնդի տարբեր ֆլորիստական ռեգիոն-

ներում [6]: Առաջարկվել են կանաչ տնկարկներում աբորիգեն և ինտրոդուց-
ված բնափայտային բույսերի օպտիմալ համակցման էկոլոգա-կենսաբանա-
կան ասպեկտներ [9, 345-352]: 

Քաղաքների կանաչ տնկարկներում կիրառվող բույսերի ցանկում տա-
րեցտարի ավելանում է ինվազիև ձևերի քանակը [8, 16-30]: 

Վանաձոր քաղաքի կանաչապատման գործընթացում կիրառվող բույ-
սերի ուսումնասիրության ուղղությամբ կան որոշ աշխատանքներ: Ուսում-
նասիրվել են օգտագործվող ասեղնատերևավորների տեսակային կազմը, 
դրանց ծիլերի ստացման առանձնահատկությունները բաց գրունտում և 
ստվերի տակ [3, 60-69]: 

Վանաձոր քաղաքի կանաչ տնկարկներում ինվազիվ ձևերի՝ Պավլով-
նիայի և Կատալպայի օրգանիզմներում ընթացող ֆիզիոլոգիական գործըն-
թացների ուսումնասիրության ուղղությամբ ևս կան աշխատանքներ [5, 36-
49]: Ըստ հեղինակների՝ հետազոտված բուսատեսակներում թթվածնի և ած-
խաթթու գազի կլանման և արտազատման քանակների ուսումնասիրությունը 
ցույց է տալիս, որ այդ բույսերի կողմից բավականին շատ ածխաթթու գազ է 
կլանվում, ինչը քաղաքների կանաչ շինարարության և արդյունաբերական 
կենտրոններում օդի մաքրության համար շատ կարևոր է [5, 36-49]:  

Փորձեր և արդյունքներՓորձեր և արդյունքներՓորձեր և արդյունքներՓորձեր և արդյունքներ    
Մեր կողմից կատարվել է Վանաձոր քաղաքի կանաչ տնկարկներում 

հանդիպող առավել հեռանկարային աբորիգեն ծառատեսակների տարածվա-
ծության ուսումնասիրություն: Ուսումնասիրությունները կատարվել են կեն-
սաբանական հետազոտությունների ընթացքում կիրառվող՝ դիտարկման, 
նկարագրման և համեմատության մեթոդներով:  

Ուսումնասիրության արդյունքները բերված են թիվ 1 աղյուսակում:  
Աղյուսակ 1-ից երևում է, որ ուղեկցող ծառաթփատեսակները կազմում 

են հետազոտված բույսերի 72.7 %, իսկ գլխավոր ծառատեսակները՝ 27.2 %, 
ընդ որում՝ Թխկի սրատերևը կազմում է՝ 18.1 %, Բոխի սովորական՝ 22.7 %, 
Բարդի սովորական՝ 4.5 %, Ուռենի սպիտակ՝ 9 %, Լորենի մանրատերև՝ 
13.6 %, Ցախակեռաս կովկասյան՝ 13.6 %, Ճապկի արական՝ 9 %, Հասմիկ 
թփային՝ 4.5 %, Կեչի Լիտվինովի՝ 4.5 %: Առավել մեծ քանակ են կազմում 
Բոխի սովորական տեսակի առանձնյակները, հավանաբար ի հաշիվ 
վերջինիս պատնեշաստեղծ և աղմուկակլանիչ հատկությունների: 

Ուսումնասիրվել են ոչ միայն քաղաքի այգիների, այլ նաև փողոցների, 
մայրուղիների, ընդհանուր օգտագործման տեղամասերի, մասնավոր տնա-
մերձ տարածքների ծառաթփատեսակները: Աղյուսակ 2-ում ներկայացված է 
Վանաձոր քաղաքի տարբեր օգտագործման կանաչ տնկարկների տեսակային 
կազմը:  

Աղյուսակ 1Աղյուսակ 1Աղյուսակ 1Աղյուսակ 1    
Վանաձոր քաղաքի փողոցՎանաձոր քաղաքի փողոցՎանաձոր քաղաքի փողոցՎանաձոր քաղաքի փողոցների, մայրուղիների կանաչապատման համար ների, մայրուղիների կանաչապատման համար ների, մայրուղիների կանաչապատման համար ների, մայրուղիների կանաչապատման համար 

առավել հեռանկարային աբորիգեն ծառաթփատեսակներ.առավել հեռանկարային աբորիգեն ծառաթփատեսակներ.առավել հեռանկարային աբորիգեն ծառաթփատեսակներ.առավել հեռանկարային աբորիգեն ծառաթփատեսակներ.    
1111----սահմանափակ քանակությամբ, 2սահմանափակ քանակությամբ, 2սահմանափակ քանակությամբ, 2սահմանափակ քանակությամբ, 2----զգալի քանակությամբ,զգալի քանակությամբ,զգալի քանակությամբ,զգալի քանակությամբ,    

3333----մասսայական քանակությամբմասսայական քանակությամբմասսայական քանակությամբմասսայական քանակությամբ    

Տեսակի անվանումՏեսակի անվանումՏեսակի անվանումՏեսակի անվանում    ԿենսաձևԿենսաձևԿենսաձևԿենսաձև    ՏարածումՏարածումՏարածումՏարածում    

Նշանակություն Նշանակություն Նշանակություն Նշանակություն 
անտառստեղծման և անտառստեղծման և անտառստեղծման և անտառստեղծման և 
կանաչապատման կանաչապատման կանաչապատման կանաչապատման 

գործումգործումգործումգործում    

Аcer Platanoides L. 
(Թխկի սրատերև) 

Ծառ 
1 Գլխավոր 

3 Ուղեկցող 

Carpinus betulus L. 
(Բոխի կովկասյան կամ 

սովորական) 
Ծառ 

3 Գլխավոր 

2 Ուղեկցող 

Populus alba L. 
(Բարդի սովորական) 

Ծառ 1 Գլխավոր 

Salix albav. 
(Ուռենի սպիտակ) 

Ծառ 2 Ուղեկցող 

Tiliacordata Mill 
(Լորենի մանրատերև) 

Ծառ 
1 Գլխավող 

2 Ուղեկցող 

Loniceracaucasica L. 
(Ցախակեռաս կովկասյան) 

Թուփ 
 
3 

Ուղեկցող 

Cornus mas L. 
(Ճապկի արական) 

Թուփ 
 
2 

Ուղեկցող 

Jasminumfruticans L. 
(Հասմիկ թփային) 

Ծառ 
 
1 

Ուղեկցող 

Betula litwinowii 
(Կեչի Կիտվինովի) 

Ծառ 
 
1 

Ուղեկցող 

 
Ինչպես երևում է աղյուսակ 2-ից, փողոցների և մայրուղիների կանաչա-

պատման մեջ ավելի հաճախ կիրառվող ձևերն են Կեչի ելունդավոր Betula 
pendula L., Ձիակասկ սովորական Aesculus hippocastanum, Բաղեղ սովորա-
կանը Hedera helix L....: Այդ բուսատեսակները հայտնի են իրենց աղմուկա-
կլանիչ և փոշին կլանող հատկություններով [6, 88-122]: Ընդհանուր օգտա-
գործման վայրերում և պուրակներում առավել հաճախ կիրառվում են 
դեկորատիվ ծառատեսակներ՝ Արոսենի Կուզնեցովի Sorbus aucuparia L., 
Ուռենի սպիտակ Salix alba L., Թանթրվենի սև Sambucus nigra L.: Հետաքրքիր է 
պտղատու ծառերի կիրառումը կանաչապատման մեջ, օրինակ՝ Թթենի 
սպիտակը Morus alba L. աճում է Սայաթ-Նովայի անվան քաղաքային այգում: 

Վանաձոր քաղաքի այգիների կանաչապատման մեջ կիրառվում են նաև մի 
շարք բուսատեսակներ՝ Ակացիա սպիտակ Robinia pseudoacacia L., Թխկի 
դաշտային Acer campestre L. և այլ, որոնք ինվազիվ են [2, 19-22]: 

Աղյուսակ 2Աղյուսակ 2Աղյուսակ 2Աղյուսակ 2    
Վանաձոր քաղաքի տարբեր օգտագործման կանաչՎանաձոր քաղաքի տարբեր օգտագործման կանաչՎանաձոր քաղաքի տարբեր օգտագործման կանաչՎանաձոր քաղաքի տարբեր օգտագործման կանաչ    

տնկարկների տեսակային կազմըտնկարկների տեսակային կազմըտնկարկների տեսակային կազմըտնկարկների տեսակային կազմը    

Քաղաքի այգիներՔաղաքի այգիներՔաղաքի այգիներՔաղաքի այգիներ    ՓողոցներՓողոցներՓողոցներՓողոցներ    ՄայրուղինՄայրուղինՄայրուղինՄայրուղիներերերեր    
Ընդհանուր Ընդհանուր Ընդհանուր Ընդհանուր 

օգտագործման օգտագործման օգտագործման օգտագործման 
տեղամասերտեղամասերտեղամասերտեղամասեր    

Thuja occidentalis 
(Կենսածառ 
արևմտյան) 

Betula pendula L. 
(Կեչի 

ելունդավոր) 

Populus alba L. 
(Բարդի սպիտակ) 

Sorbus aucuparia L. 
(Արոսի Կուզնեցովի) 

Berberis vulgaris L. 
(Ծորենի սովորական) 

Acer platanoides L. 
(Թխկի սրատերև) 

Tilia cordata Mill. 
(Լորենի 

մանրատերև) 

Salix alba L.  
(Ուռենի սպիտակ) 

Picea pungens (Եղևնի 
կեռիկավոր) 

Aesculus 
hippocastanum 
(Ձիակասկ 

սովորական) 

Կեչի Լիտվինովի 
(B. Litwinowii) 

Acer trautvetteri L. 
(Թխկի 

բարձրալեռնային), 

Pinus hamata D.Sosn. 
(Սոճի կովկասյան) 

Acer campestre L. 
(Թխկի 

դաշտային) 

 Fraxinus excelsior L. 
(Հացենի 

սովորական) 
Robinia pseudoacacia L. 
(Ակացիա սպիտակ) 

Hedera helix L. . . . 
(Բաղեղ 

սովորական) 

 B. Litwinowii 
 (Կեչի Լիտվինովի) 

Magnolia L. 
(Մագնոլիա) 

Ulmus scabra Mill. 
(Թեղի էլիպսաձև) 

  

B. Litwinowii  
( Կեչի Լիտվինովի) 

   

J. Sabina L. (Գիհի 
կազակական) 

   

Paulownia L. 
(Պավլովնյա) 

   

Morus alba L. (Թթենի 
սպիտակ) 

   

  
Ինվազիվ բուսատեսակներն առանձնանում են իրենց աճման կարճ ժամ-

կետներով և գեղագիտական նշանակությամբ, սակայն վտանգ են հանդիսա-
նում տեղական բուսատեսակների համար: Վանաձոր քաղաքի տարբեր 
կանաչ տնկարկներում հանդիպող ինվազիվ ձևերի տեսակային կազմը ներ-
կայացված է թիվ 3 աղյուսակում: 

Աղյուսակ 3Աղյուսակ 3Աղյուսակ 3Աղյուսակ 3    
Վանաձոր քաղաքի տարբեր կանաչապատ տեղամասերում ինվազիվ տեսակները Վանաձոր քաղաքի տարբեր կանաչապատ տեղամասերում ինվազիվ տեսակները Վանաձոր քաղաքի տարբեր կանաչապատ տեղամասերում ինվազիվ տեսակները Վանաձոր քաղաքի տարբեր կանաչապատ տեղամասերում ինվազիվ տեսակները 

և դրանց քանակությունըև դրանց քանակությունըև դրանց քանակությունըև դրանց քանակությունը    

ԲուսատեսակըԲուսատեսակըԲուսատեսակըԲուսատեսակը    ՏեղանքըՏեղանքըՏեղանքըՏեղանքը    

Տեսակի Տեսակի Տեսակի Տեսակի 
առանձնյակների առանձնյակների առանձնյակների առանձնյակների 
քանակությունը քանակությունը քանակությունը քանակությունը 
տեղամասումտեղամասումտեղամասումտեղամասում    

Պավլովնիա 
թաղիքանման  
P. Tomentose 

Արցախ պուրակ 5 

 
Կատալպա ձվաձև  

C. oveta G. 

Արցախ պուրակ, 14 

Սայաթ-Նովայի զբոսայգի 3 

 
Կեչի Լիտվինովի  
B. Litwinowii 

Սայաթ-Նովայի զբոսայգի, 5 

Բանակի Փողոցի հարակից 
տարածք 

4 

Արմենիա առողջարանի 
հարակից տարածք 

6 

Մագնոլիա լիլիածաղիկ 
Magnolia liliiflora 

Ազատամարտիկների այգի 3 

 
Գիհի կազակական  

J. Sabina L. 

Ազատամարտիկների այգի, 3 

Սայաթ-Նովայի զբոսայգի 2 

Արմենիա առողջարանի 
հարակից տարածք 

3 

  
Աղյուսակ 3-ից երևում է, որ առավել մեծ քանակ են կազմում Կատալպա 

ձվաձև բույսի առանձնյակները. Արցախ պուրակի կանաչ գոտում այն 
կազմում է՝ 35.4 %, Պավլովնիա թաղիքանմանը՝ 10.4 %, Կեչի Լիտվինովի՝ 
31.25 %, Մագնոլիա լիլիածաղիկ՝ 6.25 %, Գիհի կազակական` 16.6 %: 

Առավել լայն տարածում են գտել Պավլովնիա թաղիքանման 
P. Tomentose, Կատալպա ձվաձև C. oveta G., Կեչի Լիտվինովի B. Litwinowii, 
Մագնոլիա լիլիածաղիկ Magnolia liliiflora L...., Գիհի կազակական J. Sabina L.:  

Ցեղ Մագնոլիա Ցեղ Մագնոլիա Ցեղ Մագնոլիա Ցեղ Մագնոլիա (Magnolia L.)(Magnolia L.)(Magnolia L.)(Magnolia L.):    Հայտնի են մագնոլիայի շուրջ 70 
տեսակներ, որոնք ունեն հյուսիսամերիկյան (20 տեսակ) և արևելաասիական 
(50) ծագում: Դրանք մշտադալար են կամ տերևաթափ, ծառեր կամ թփեր: 
Մագնոլիայի մշտադալար տեսակները լայն տարածում ունեն մերձարևա-
դարձային շրջաններում: Բազմանում է սերմերով, կտրոններով և պատվաս-
տով: Վանաձորի կանաչապատման մեջ կիրառվում է Մագնոլիա լիլիածա-

ղիկը Magnolia liliiflora, որը 2-3 մ (մինչև 5 մ) բարձրությամբ թուփ է՝ գնդաձև 
թագով, փոքր-ինչ ձգված դեպի կողքերը, ամուր միահյուսված ճյուղերով, 
ծածկված բաց մոխրագույն հարթ կեղևով: Ծիլերը սկզբում գագաթներում 
թավոտ են, հետո՝ մերկ, ձմռանը մուգ կանաչ, լուսավոր կողմում՝ դարչնա-
գույն: Տերևները լայն էլիպսաձև են կամ ձվաձև, 15-20 սմ երկարությամբ, 8-10 
սմ երկարությամբ, կարճ և ծայրամասում բութ մատնանշված, սեպաձև հիմ-
քով, մերկ, վերևում մուգ կանաչ, բաց կանաչ, ընդգծված դուրս ցցված երակ-
ներով: Ծաղկում է մարտ-ապրիլին, տերևների բացմանը գրեթե միաժամա-
նակ, հաճախ ամռանը և աշնանը տալիս է միայնակ ծաղիկներ: Պտղաբերու-
թյունը հոկտեմբեր-նոյեմբեր ամիսներին է [7, 99-100]: 

Կեչի ԼիտվինովիԿեչի ԼիտվինովիԿեչի ԼիտվինովիԿեչի Լիտվինովի    ((((B. LitwinowiiB. LitwinowiiB. LitwinowiiB. Litwinowii)))): Հայտնի է կեչու մոտ 120 տեսակ, 
որոնցից Հայաստանում տարածված են 3-ը, ելունդավոր, թավոտ և Լիտվի-
նովի: Կեչիները միատուն, տերևաթափ ծառեր են` մինչև 30(40) մ բարձրու-
թյամբ և 1-1.5 մ բնի տրամագծով: Երբեմն աճում են որպես բազմաբուն խոշոր 
թփեր, հանդիպում են նաև գետնատարած, սողացող ձևեր: Տերևները հերթա-
դիր են, կոթունավոր, կլորավուն են, հակառակ ձվաձև, նշտարաձև: Ծաղիկ-
ները (արական) հավաքված են կատվիկ ծաղկաբույլերում: Պտուղը միասերմ 
ընկուզիկ է: Միջին երկարակյաց են, ապրում են 150-200 տարի: Հայաստա-
նում տարածված կեչու երեք տեսակներն էլ աճում են անտառի վերին եզրե-
րին, մերձալպյան գոտում: Իրենց էկոլոգիայով այդ տեսակները շատ մոտ են 
միմյանց: Բոլորն էլ լուսասեր են, ցրտադիմացկուն, հողի նկատմամբ քիչ պա-
հանջկոտ: Լիտվինովի կեչին (B. litwinowii Doluch.) զբաղեցնում է ավելի մեծ 
տարածություններ: Աճում է հանրապետության հյուսիսարևելյան անտառա-
յին շրջաններում, Ապարանում, Հրազդանում, Վայքում: Հանդիպում է ան-
տառի վերին եզրերին՝ 1600-2200 (2400) մ բարձրություններում, Սևանի ավա-
զանի անտառային մնացորդներում: Կազմակերպում է մերձալպյան կեչուտ-
ներ: Այս տեսակի ենթանտառում (Մարմարիկի հովտի) հաճախ հանդիպում է 
կովկասյան լեռնավարդը [7, 119-120]: Վանաձոր քաղաքում Լիտվինովի կեչու 
առանձնյակները հանդիպում են գրեթե բոլոր կանաչապատ վայրերում, ինչ-
պես այգիներում և ընդհանուր օգտագործման վայրերում, այնպես էլ մայրու-
ղիների կանաչապատման գործում (Բանակի փողոցի հարակից տարածք և 
Արմենիա առողջարանի հարակից տարածք): 

Գիհի կազակականԳիհի կազակականԳիհի կազակականԳիհի կազակական    ((((J. Sabina L.J. Sabina L.J. Sabina L.J. Sabina L.)))):    Փռվող կամ գետնատարած թուփ է՝ 
մինչև 1-1.5մ տրամագծով և 50-70 սմ բարձրությամբ: Երկտուն է, անեմոֆիլ, 
լուսասեր, քսերոֆիտ: Ասեղնատերևները թեփուկանման են, որով և կարելի է 
հեշտությամբ տարբերել ցածրաճ գիհուց: Աճում է ալպյան և մերձալպյան 
գոտիներում՝ չոր, քարքարոտ լեռնալանջերին, ժայռերի վրա: Բազմանում է 
սերմերով և կտրոններով: Արտադրության մեջ լայնորեն կիրառվում է կտրո-
նավորումը: Բարձր գեղազարդ է, լայնորեն ներդրվում է կանաչ շինարարու-
թյան մեջ, առանձնապես թեք տարածությունները կանաչապատելիս, ինչպես 

նաև քարապարտեզային տարբեր ձևավորումներում [7, 91-96]: Հաշվի առնե-
լով Գիհի կազակական բուսատեսակի օգտակար հատկություններն ու գեղա-
զարդ լինելը՝ այն ակտիվորեն կիրառվում է այգիների և ընդհանուր օգտա-
գործման վայրերի կանաչապատման գործում (Ազատամարտիկների այգի, 
Սայաթ-Նովայի զբոսայգի, Արմենիա առողջարանի հարակից տարածք): 

Պավլովնյա Պավլովնյա Պավլովնյա Պավլովնյա ((((Paulownia L.Paulownia L.Paulownia L.Paulownia L.))))::::    Այս ցեղին պատկանող բուսատեսակների 
հայրենիքը Չինաստանն է: Ամենաարագ աճող ծառերից է: Բույսի կյանքի 
տևողությունը 70-ից 100 տարի է, ինչը նաև եզակի հատկանիշ է արագ աճող 
այլ տեսակների շրջանում: Պավլովնիա (Paulownia L.) ցեղը ընդգրկում է 
ավելի քան 20 տեսակ, որոնք ունեն նմանատիպ հատկություններ, և այդ 
պատճառով դրանք կոչվում են Paulownia հավաքական անունով: Ցածր ջեր-
մաստիճանների նկատմամբ հարմարվողականությունը տարբեր է՝ կախված 
Paulownia-ի տեսակներից: Բնի տրամագիծը 18 տարեկան ծառի մոտ մինչև 80 
սմ է: Պտուղը՝ երկար, կեռիկավոր փայտային պարկուճներ մինչև 10 մմ: Սեր-
մերը՝ թիթեռանման, 2–7մմ երկարության, թաղանթավոր, թևավոր: Գործնա-
կանում չի տառապում հիվանդություններից և վնասատուներից, իրեն լավ է 
զգում քաղաքային պայմաններում [5, 36-49]: 

ԿատալպաԿատալպաԿատալպաԿատալպա    ((((Catalpa L.Catalpa L.Catalpa L.Catalpa L.))))    ցեղի բուսատեսակները պատկանում են փողա-
ծաղկազգիների ընտանիքին: Այս բուսատեսակների հայրենիքը Հյուսիսային 
Ամերիկան, Ճապոնիան և Չինաստանն են: Այս ցեղին պատկանում են շուրջ 
տասնյակ տեսակներ: Ցեղի ներկայացուցիչները հիմնականում ջերմասեր են, 
սակայն լավ են տանում մինչև 20-25°C-ի սառնամանիքները: Բավականին 
լուսասեր են, պահանջկոտ հողի նկատմամբ, խոնավասեր են, բնորոշ է արագ 
աճի տեմպը: Պսակը՝ խիտ, հաճախ կլորացված թագով և բարակ, բունը 
մոխրաշագանակագույն է, բարենպաստ պայմաններում հասնում է մինչև 30-
40 մ բարձրության: Բնորոշ առանձնահատկությունը խոշոր տերևների առկա-
յությունն է՝ ձվաձև կամ սրտաձև: Տերևի լայնությունը միջինում տատանվում 
է 20-30 սմ, երկարությունը 10-ից 20 սմ, տերևը երկար ու ամուր կոթունիկի 
օգնությամբ ամրացվում է ընձյուղին: Ցողունի տրամագիծը հասնում է 20 սմ: 
Catalpa Լ.-ին պատկանող բուսատեսակները ծաղկում են տնկելուց հետո 5-6-
րդ տարում: Պտուղը բազմասերմ տուփ է, ունի յուրօրինակ ձև, որը հիշեցնում 
է նեղ երկարպատիճ (մինչև 50 սմ): Այս ցեղի ամենատարածված ներկայացու-
ցիչներն են՝Catalpa speciosa, Catalpa bignonioides, Catalpa bungei, Catalpa ovata, 
Catalpa erubescens 'Purpurea, Catalpa bignonioides Aurea, Catalpa bignonioides 
Nana [5, 36-49; 7, 217]: 

Ստացվում է, որ քաղաքների, մասնավորապես Վանաձոր քաղաքի կա-
նաչապատման բնագավառում, կապված կլիմայի փոփոխության հետ, հեռա-
նկարային են ինվազիվ բուսատեսակները, որոնք բավականին արագ են հար-
մարվում և գեղագիտական նշանակություն ունեն: 

ԵզրակացությունԵզրակացությունԵզրակացությունԵզրակացություն    
Ուսումնասիրության արդյունքում հանգել ենք հետևյալ եզրակացու-

թյունների. 
▪ Վանաձոր քաղաքի կանաչապատ վայրերում ուղեկցող բուսատեսակ-

ները կազմում են 72.7 %, իսկ գլխավոր ծառատեսակները՝ 27.2 %, ընդ որում՝ 
Թխկի սրատերևը կազմում է՝ 18.1 %, Բոխի սովորական՝ 22.7 %, Բարդի սովո-
րական՝ 4.5 %, Ուռենի սպիտակ՝ 9 %, Լորենի մանրատերև՝ 13.6 %, Ցախակե-
ռաս կովկասյան՝ 13.6 %, Ճապկի արական՝ 9 %, Հասմիկ թփային՝ 4.5 %, Կեչի 
Լիտվինովի՝ 4.5 %:  

▪ Վանաձոր քաղաքի տարբեր կանաչապատ տեղամասերում ինվազիվ 
տեսակներից առավել մեծ քանակ են կազմում՝ Կատալպա ձվաձև բույսը, 
Արցախ պուարկում այն կազմում է՝ 35.4 %, Պավլովնիա թաղիքանմանը՝ 
10.4 %, Կեչի Լիտվինովի՝ 31.25 %, Մագնոլիա լիլիածաղիկ՝ 6.25 %, Գիհի կա-
զակական` 16.6 %: 

▪ Վանաձոր քաղաքի այգիների կանաչապատման մեջ կիրառվում են մի 
շարք բուսատեսակներ՝ Ակացիա սպիտակ Robinia pseudoacacia L., Թխկի 
դաշտային Acer campestre L., որոնք ինվազիվ են: Փողոցների և մայրուղիների 
կանաչապատման մեջ կիրառվող ձևերը՝ Կեչի ելունդավոր Betula pendula L., 
Ձիակասկ սովորական Aesculus hippocastanum, Բաղեղ սովորականը Hedera 
helix L...., հայտնի են իրենց աղմուկակլանիչ և փոշին կլանող հատկություննե-
րով: Ընդհանուր օգտագործման վայրերում և պուրակներում առավել հաճախ 
կիրառվում են դեկորատիվ ծառատեսակներ՝ Արոսենի Կուզնեցովի Sorbus 
aucuparia L., Ուռենի սպիտակ Salix alba L., Թանթրվենի սև Sambucus nigra L., 
հետաքրքիր է պտղատու ծառերի կիրառումը կանաչապատման մեջ, օրինակ՝ 
Թթենի սպիտակը Morus alba: 

Заруи Заруи Заруи Заруи ВарданянВарданянВарданянВарданян 
Мане Вирабян Мане Вирабян Мане Вирабян Мане Вирабян  

РезюмеРезюмеРезюмеРезюме    
Ключевые словаКлючевые словаКлючевые словаКлючевые слова:::: озеленение, зеленые насаждения, инвазивные виды, 

изменение климата, изменение видового состава, выгодные условия 
В условиях изменения климата возрастают возможности для интродукции 

инвазионных видов, их адаптации, благоприятного роста и развития на новых 
местах. Многие инвазивные виды растений используются для озеленения 
территорий. Выгодно адаптируясь к климатическим и экологическим 
условиям, они вытесняют ранее использовавшиеся виды. 

Исследования проводились на зеленых насаждениях города Ванадзора 
Лорийской области РА. 

Сопутствующие древесные виды составляют исследуемых растений 
72.7 %, и основные виды деревьев 27.2 %, а Аcer Platanoides L. составляет 
18.1 %, Carpinus betulus L. 22.7 %, Populus alba L. 4.5 %, Salix albav. 9 %, 
Tiliacordata Mill 13.6 %, Lonicera caucasica L. 13.6 %, Cornus mas L. 9 %, Jasmin 
umfruticans L. 4.5 %, Betula litwinowii 4.5 %. Наибольшее количество 
составляют особи Carpinus betulus L., вероятно, за счет барьерообразующих и 
шумопоглощающих свойств последнего. 

В сфере озеленения города Ванадзора в связи с изменением климата 
перспективны инвазивные виды растений, которые быстро адаптируются и 
имеют эстетическую ценность. Наибольшее количество инвазионных видов 
обнаружено в различных зеленых зонах города Ванадзор, Catalpa L. в 
Арцахском парке составляет 35.4 %, Paulownia L. 10.4 %, B. Litwinowii  31.25 %, 
Magnolia L. 6.25 %, J. Sabina L. 16.6 %. 

 
        



– 136 – 

Zaruhy VardanyanZaruhy VardanyanZaruhy VardanyanZaruhy Vardanyan    
Mane VirabyanMane VirabyanMane VirabyanMane Virabyan    

SummSummSummSummararararyyyy    
Key wordsKey wordsKey wordsKey words::::    greening, green plantings, invasive species, climate change, species 

composition change, favorable conditions 
In the context of climate change, opportunities for the introduction of invasive 

species, their adaptation, favorable growth and development in new places are 
increasing. Many invasive plant species are used for landscaping. Adapting 
favorably to climatic and environmental conditions, they displace previously used 
species. 

The research was carried out on green spaces in the city of Vanadzor, Lori 
region of the Republic of Armenia. 

Associated tree species make up the studied plants 72.7 %, and main types of 
trees 27.2 %, and Аcer Platanoides L. makes up 18.1 %, Carpinus betulus L. 22.7 %, 
Populus alba L. 4.5 %, Salix albav. 9 %, Tilia cordata Mill 13,6 %, Lonicera caucasica 
L. 13.6 %, Cornus mas L. 9 %, Jasminum fruticans L. 4.5 %, Betula litwinowii 4.5 %. 
The largest number are individuals of the Carpinus betulus L., probably due to the 
barrier-forming and noise-absorbing properties of the latter. 

In the field of landscaping in the city of Vanadzor, due to climate change, 
invasive plant species that quickly adapt and have aesthetic value are promising. 
The largest number of invasive species found in various green areas of the city of 
Vanadzor is Catalpa L. in Artsakh Park - 35.4 %, Paulownia L. 10.4 %, 
B. Litwinowii 31.25 %, Magnolia L. 6.25 % and J. Sabina L. 16.6 %. 

